
BOSNA I HERCEGOVINA

FEDERACIJA BOSNE I HERCEGOVINE

SREDNJOBOSANSKI KANTON/KANTON SREDIŠNJA BOSNA

KANTONALNI SUD NOVI TRAVNIK

Broj:06 0  K 000 450 08 K
Novi Travnik, 08.05.2008.godine
Nakon vijećanja i glasanja sud donosi, a predsjednik vijeća, u prisustvu optužene, a u otsustvu Kantonalnog tužioca i branioca optužene, javno objavljuje slijedeću

U IME FEDERACIJE BOSNE I HERCEGOVINE!

P R E S U D U

Optužena: INĐIĆ NEĐIDA, ostali podaci kao u spisu

K R I V A   J E 

što je:

Dana 22.11.2007.godine u 2,40 sati, u ugostiteljskom objektu „Moto Club Energye“ lociranom u Travniku, nakon kratke svađe sa oštećenim Pruščanović Asmirom, otišla u kuhinju ugostiteljskog objekta, te odatle uzela kuhinjski nož dužine sječiva 19 cm i prišla oštećenom koji je sjedio za stolom, te ga ubola u predjelu grudi,  iako svjesna da mu može nanijeti tešku tjelesnu povredu, pristala na tu posljedicu, pa mu je na taj način  nanijela tešku tjelesnu povredu opasnu po život u vidu ubodne rane gornjeg dijela lijeve polovice grudnog koša sprijeda, sa prodiranjem ubodnog kanala u lijevu grudnu duplju, oštećenje vrha lijevog pluća, te izljevom krvi i prodorom zraka u lijevu prsnu duplju,

čime je počinila krivično djelo teške tjelesne povrede iz člana 172 stav 3 KZ FBiH,

za koje joj sud, temeljem citiranog zakonskog propisa, uz primjenu člana 50 tačka b), člana 51 stav 1 tačka d), te člana 60 stav 2 i  čl. 62 KZ FBiH i člana 300 ZKP FBiH, i z r i č e

USLOVNU OSUDU

Kojom utvrđuje kaznu zatvora u trajanju od 10 (deset) mjeseci i istovremeno određuje da se ova kazna neće izvršiti ako optužena u roku od 2 (dvije) godine ne počini novo krivično djelo. 

Na temelju odredbe člana 78 KZ FBiH optuženoj se izriče sigurnosna mjera –  oduzimanje predmeta, trajnog oduzimanja kuhinjskog noža, dužine sječiva 19 cm, koji će po pravomoćnosti presude biti uništen. 

Na temelju  odredbi člana 202 stav 1 ZKP FBiH optužena se obavezuje da naknadi troškove krivičnog postupka u ukupnom iznosu od 280,00 (dvijestotineosamdeset) KM i da plati sudu paušal u iznosu od 100,00 (stotinu) KM. 

Zapisničar 





Predsjednik vijeća – sudija

Senada Kadić 

Kantonalni sud Novi Travnik
Uvjetna osuda za pokušaj ubistva


Vijeće Kantonalnog suda u Novom Travniku proglasilo je Neđidu Inđić krivom te joj odredilo kaznu zatvora od 10 mjeseci, uz uvjet da ova kazna neće biti izvršena ako optužena u roku od dvije godine ne počini novo krivično djelo.


Neđida Inđić (20) je 22.novembra prošle godine oko 2,40 sati u ugostiteljskom objektu “Moto Club Energye” u Travniku, nakon kratke svađe s oštećenim Asmirom Pruščanovićem (45), otišla u kuhinju ugostiteljskog objekta i uzela kuhinjski nož, oštrice duge 19 centimetara.


Nakon što je prišla oštećenom, koji je sjedio za stolom, zbola ga je u grudi i nanijela mu tešku tjelesnu povredu, opasnu po život. Nakon ovog događaja, Pruščanović je u kratkoj  izjavi za naš list kazao kako nije bilo namjere za ovo djelo, što je potvrdio i tokom suđenja.










           K.K.

